श्री
संदर्भ-
*पिण्ड स्थापनं-- परिश्रितं(स्थानं) भवति। एतद्वै देवा अबिभयुः – यद्वै न इममिह रक्षांसि नाष्ट्रा न हन्युरिति। तस्माऽएतां पुरं पर्यश्रयन्। तथैवास्माऽअयमेतां पुरं परिश्रयति। अथो योनिर्वाऽइयम्, रेत इदम्, तिर इव वै योनौ रेतः सिच्यते। - श.ब्रा. 6.4.4.19
*गार्हपत्याग्निचयनम्—अथैनं परिश्रिद्भिः परिश्रयति। योनिर्वै परिश्रितः। इदमेवैतद्रेतः सिक्तं योन्या परिगृह्णाति। तस्माद्योन्या रेतः सिक्तं परिगृह्यते। यद्वेवैनं परिश्रिद्भिः परिश्रयति। अयं वै लोको गार्हपत्यः। आपः परिश्रितः। इमं तं लोकमद्भिः परितनोति। समुद्रेण हैनं तत् परितनोति। - - -चितः स्थ इति। चिनोति ह्येनाः। परिचितः स्थ इति। परि ह्येनाश्चिनोति। ऊर्द्ध्वचितः श्रयध्वम् इत्यूर्द्ध्वा उपदधदाह। - श.ब्रा. 7.1.1.12
*अस्थीनि वै परिश्रितः, प्राणः सूददोहाः। न वा अस्थिषु प्राणोऽस्ति। एकेन यजुषा बह्वीरिष्टका उपदधाति। एकं ह्येतद्रूपम्-यदापः। अथ यद्बह्व्यः परिश्रितो भवन्ति- बह्व्यो ह्यापः। तद्वै योनिः परिश्रितः, उल्बमूषाः, रेतः सिकता। बाह्याः परिश्रितो भवन्ति, अन्तर ऊषाः। बाह्या हि योनिः, अन्तरमुल्बम्। बाह्य ऊषा भवन्ति, अन्तराः सिकताः। बाह्यं ह्युल्बम्, अन्तरं रेतः। - श.ब्रा. 7.1.1.15
*एकविंशतिर्वेव परिश्रितः- द्वादश मासाः, पञ्चर्तवः, त्रय इमे लोकाः, अयमग्निरमुतोऽध्येकविंशः। इमं तदग्निममुष्मिन्नादित्ये प्रतिष्ठापयति। - श.ब्रा. 7.1.1.35
*एकविंशतिर्वेव परिश्रितः। यजुर्द्वाविंशम्। व्युदूहनस्य यजुः। ऊषाश्च, यजुश्च। सिकताश्च, यजुश्च। - श.ब्रा. 7.1.2.17
यजुः – चितः स्थ इति—सायण
*प्रायणीयम् -- स दक्षिणार्द्धेनाग्नेरन्तरेण परिश्रितः प्राचीं प्रथमां सीतां कृषति। शुनं सुफाला विकृषन्तु भूमिं शुनं कीनाशा अभियन्तु वाहैः इति। - श.ब्रा. 7.2.2.9
*तदाहुः-यद्योनिः परिश्रितः, रेतः सिकताः। अथ पूर्वाः परिश्रिद्भ्यो गार्हपत्य सिकता निवपति। कथमस्यैतद्रेतोऽपरासिक्तं परिगृहीतं भवतीति। उल्बं वाऽऊषाः। तद् यदूषान्पूर्वान्निवपति- एतेनो हास्यैतदुल्बेन रेतोऽपरासिक्तं परिगृहीतं भवति। अथाहवनीये परिश्रितोऽभिमन्त्रयते। - - -श.ब्रा. 7.3.1.11
*लोकेष्टका-- कस्मै देवाय हविषा विधेम इति। - -ताम्(लोकेष्टकाम्) आहृत्य, अन्तरेण परिश्रित आत्मन्नुप दधाति। स यः प्राच्यां दिशि रसोऽत्यक्षरत्- तमस्मिन्नेतद्दधाति। - श.ब्रा. 7.3.1.20
*तम्(अश्वं) उत्तरार्धेनाग्नेः अन्तरेण परिश्रितः प्राञ्चं नयन्ति। तत् प्राच्यै दिशः पाप्मानमपहन्ति। तं दक्षिणा। तद्दक्षिणायै दिशः पाप्मानमपहन्ति। तं प्रत्यञ्चम्। - - तमुदञ्चम्। - श.ब्रा. 7.3.2.11
*शतरुद्रियं – परिश्रित्सु जुहोति। अग्नय एते यत्परिश्रितः। तथो  हास्यैता अग्निमत्येवाहुतयो हुता भवन्ति। - श.ब्रा. 9.1.1.5
*परिश्रित्सु जुहोति। लोमानि वै परिश्रितः। न वै लोमसु विषम्, न किंचन हिनस्ति। - श.ब्रा. 9.1.1.10
*तत्रोप यत्प्रपदेनाभ्युच्छ्रितो भवति-तत्परिश्रिद्भिराप्नोति। तस्मादु बाह्येनैव लेखां परिश्रिद्भ्यः खनेत् –श.ब्रा. 10.2.2.6
परिश्रिदर्थः सूत्रकृतोक्तः। ऊर्ध्वा शर्कराः खाते(का.श्रौ.सू. 16.254) – सायण
*अस्थीन्येव श्रीः-तद्धि परिश्रितां रूपम्। मज्जानो ज्योतिः। तद्धि यजुष्मतीनां रूपम्। प्राणोऽमृतम्। तद्ध्यग्ने रूपम्। - श.ब्रा. 10.2.6.18
*तद् यत्परिश्रितमुपाधत्त—तद्रात्रिमुपाधत्त। तदनु पञ्चदश मुहूर्तान्। मुहूर्ताननु पञ्चदशाशीतीः। अथ यद्यजुष्मतीमुपाधत्त- तदहरुपाधत्त। तदनु पञ्चदश मुहूर्तान्। मुहूर्ताननु पञ्चदशाशीतीः। - श.ब्रा. 10.4.2.27, 30
मुहूर्ता लोकम्पृणेष्टका – सायण
*अग्निचयनम्—परिश्रिद्भिरेवास्य रात्रीराप्नोति। यजुष्मतीभिरहानि अर्धमासान्, मासान्, ऋतून्। लोकंपृणाभिर्मुहूर्तान्। तद् याः परिश्रितः-रात्रिलोकास्ताः।  - श.ब्रा. 10.4.3.12
*रात्रिसहस्रेण रात्रिसहस्रेणैकैकां परिश्रितं सम्पन्नामुपासीत। अहःसहस्रेण अहःसहस्रेणैकैकामहर्भाजम्। - श.ब्रा. 10.4.4.4
*अन्वाहार्यपचनं परिश्रयितवै ब्रूयात्। - श.ब्रा. 12.4.2.1
*श्मशानकरणम्--अथैनत् परिश्रिद्भिः परिश्रयति। या एवामूः परिश्रितः। ता एताः। यजुषा ताः परिश्रयति। तूष्णीमिमाः। दैवं चैव तत्पित्र्यं च व्याकरोति। - श.ब्रा. 13.8.2.2
*महावीरादिप्रवर्ग्यपात्रसंभरणब्राह्मणम्—अथोत्तरतः परिश्रितं भवति। तदभिप्रयंतो जपन्ति- “ प्रैतु ब्रह्मणस्पतिः” इति। एष वै ब्रह्मणस्पतिः। य एष तपति। एष उ प्रवर्ग्यः।- - - परिश्रितं भवति। एतद्वै देवा अबिभयुः। यद्वै न इममिह रक्षांसि नाष्ट्रा न हन्युरिति। तस्मा एतां पुरं पर्यश्रयन्। तथैवास्मा अयमेतां पुरं परिश्रयति। - श.ब्रा. 14.1.2.15 






























